
					এই পাতাটির মুদ্রণ সংশোধন করা প্রয়োজন। 
^ s প্রভাতকুমার মুখোপাধ্যায়
ছোট গল্পের জন্ম আমেরিকায় হইলেও তথাকার সাহিত্যে ইহা তেমন শক্তি লাভ করে নাই। প্রথম শ্রেণীর ছোট গল্প-লেখকের সংখ্যা আমেরিকায় অধিক নহে, বরঞ্চ ইংরাজী সাহিত্যে ইহার সমধিক বিকাশ দৃষ্ট হয় ; আর সম্পূর্ণ বিকাশ ফরাসী সাহিত্যে । ইংরাজী ছোট গল্প ঘটনাপ্রধান। ফরাসী ছোট গল্পে রসের প্রাধান্ত পরিস্ফুট । বিষয়টা কিছুই নহে—ঘটনাটা তুচ্ছ বলিলেও হয়—কিন্তু পড়িতে পড়িতে পাঠকের হৃদয়ে বিচিত্র ভাবের লহরী খেলিতে থাকে । একজন পলাতক সৈনিক জঙ্গলে প্রবেশ করিয়াছে । রাত্রি হইয়াছে ! সে একটা গিরিগুহায়ু আশ্রয় লইল । প্রভাতে উঠিয়া দেখিল, -সেই গুহায় এক বাঘিনী নিদ্রিত। বাঘিনী তাহাকে কিছু বলিল না । ক্রমে সেই বাঘিনীর সঙ্গে দৈনিক পুরুষের বন্ধুত্ব জন্মিল । মানবী যেমন স্বীয় প্রণয়ীর প্রতি প্রেমানুভব করে,—এই সৈনিকের প্রতি বাঘিনীরও সেইরূপ ভাবাবেশ অদ্ভুত কৌশলে লেখক বর্ণনা করিয়াছেন । কিছু দিন যায়। একদিন সৈনিক, বাঘিনীর অনুপস্থিতিতে জঙ্গল হইতে পলাইতেছিল। অনেক দূর গিয়া দেখে, বাঘিনী উদ্ধশ্বাসে আসিতেছে । সৈনিকের কাছে আসিয়া সে তীব্র অনুসগি ও গভীর অভিমানপূর্ণ দৃষ্টিতে চাহিয়া রহিল । কথা কহিতে পারিল না, কিন্তু নিপুণ লেখক এমন করিয়া বর্ণনা করিয়াছেন যে, সে কথা কহার অধিক । বাঘিনীকে আদর করিতে করিতে সৈনিক আবার ফিরিয়া আসিল । বড় বিপদে পড়িল । আবার ষদি পলাইতে যায়, এবার হয়ত তাহার উপেক্ষিত। প্রণয়িনী তাহার রক্তাস্বাদন করিবে । তাই একদিন সে, বঘিনীকে আদর করিতে করিতে, তাহার সহিত খেলা করিতে করিতে, তাহার বক্ষে তীক্ষ ছুরিকা আমূল বিদ্ধ করিয়া দিল । হায় মানব প্রণয়ী, তুমি এমনি অবিশ্বাসীই বটে ! বাঘিনী মরিল । মরিবার সময় তাহার

